
				এই পাতাটির মুদ্রণ সংশোধন করা প্রয়োজন। 
মহাপুরুষদিগের বিশেষত্ব
কিছু সত্য থাকে। তবে ইহাই সত্য। ইহা নূতন বা অসম্ভব নয়, ইহা বিজ্ঞান প্রচার করিয়াছে। জোর করিয়া বলিব, “যদি কিছু সত্য থাকে। অতীন্দ্ৰিয় পদার্থই সত্য, অপর সব ছায়া ।”
SSi DBuD DDBD DBDBDBBD DBDBBD HS BuB DBDBBD DB সত্য। যাহা চক্ষুতে দেখা যায় না, হৃদয়ে থাকিয়া শাসন করে, তাহাই ধৰ্মজগৎকে শাসন করে। ইহাই সত্য। সাধুরা ইহা দেখিতে পাইয়াছিলেন, উজ্জল দীপালোকে সুস্পষ্ট বস্তুর ন্যায় দেখিয়াছিলেন। তাহারা বলিয়াছেন, “তদবিষ্ণো; পরািমং পদং সদা পশ্যন্তি সূরয়ঃ দিবীব চক্ষুরাততম।” বিষ্ণু সর্বব্যাপী, জগতে ওতপ্ৰোত ভাবে অবস্থিতি করেন। চক্ষু যেমন আকাশের বস্তুকে দেখে, সেইরূপ পণ্ডিতেরা তঁহার পরম পদ দেখিয়াছেন। জগতের লোকে বলে, “ও-সব কথা বিশ্বাসযোগ্য নয়, পরের কথা শুনিও না।” সাধুগণ বলিয়াছেন, “ইহাই সত্য, ইহাতেই বিশ্বাস কর।” এই জন্য জগতের লোকে তঁহাদিগকে পাগল বলিয়াছিল।
তৃতীয়, অতি সাহস। তঁহাদের সাহস আতিশয় ছিল। তাহারা এই অব্যক্ত সত্তাকে এবং স্বৰ্গরাজ্যকে এরূপ সত্য জ্ঞান করিয়াছিলেন যে, ইহার জন্য র্তাহারা দেহ মন প্ৰাণ সমস্ত দিতে সাহসী হইয়াছিলেন । প্ৰতিজ্ঞা করিয়াছিলেন, এই স্বৰ্গরাজ্য স্থাপনের জন্য যুদ্ধ করিয়া প্ৰাণ দিতে হইবে। জীবন পণ করিয়া শিষ্যদের সহিত এই ভাবে যখন মহাপুরুষেরা অগ্রসর হইয়াছেন, তখন পৃথিবীর লোকে তঁহাদের বিরুদ্ধে সংগ্ৰাম ঘোষণা করিয়াছে । তাহারা তাহাদিগের দিকে ফিরিয়া চাহেন নাই, দৃঢ়প্ৰতিজ্ঞ হইয়া অগ্রসর হইয়াছেন। এই সব কথা যখন মনে করি, তখন বর্তমান যুদ্ধের কথা মনে হয় । গোলাগুলি চার্জ করা সবই যখন বিফল হইল, তখন bayonet সঙ্গীনের দ্বারা চার্জ করিতে হইবে । এইরূপে জগতের মহাজনেরা বেয়নেট চার্জ করিয়াছেন।

